
Pou Piblikasyon Imedya: 26/10/2025 GOUVENE KATHY HOCHUL

GOUVENE HOCHUL KOMEMORE 200E ANIVESE KANAL ERIE A

Rasanbleman istorik nan vil Nouyok komemore premye vwayaj Gouvené DeWitt
Clinton nan akeyi bato Seneca Chief la sou Kanal Erie a nan denye are li depi lé li
te kite Buffalo 24 septanm

Pandan Kanal Erie a ap komanse twazyem syék operasyon li, atansyon an se pou
kenbe yon vwa navigab ki an sekirite, rezistan, ak navigab ki sipote devlopman
ekonomik, Iwazi aksesib, atizay ak kilti, ak dirabilite

Gouvene Kathy Hochul jodi a te make 200e anivesé ouveti premye Kanal Erie a nan vil
Nouyok, avek arive Seneca Chief ki se Bato Kanal Erie nan Sant Maritim Buffalo a.
Bato a se yon replik premye navi Gouvené DeWitt Clinton te vwayaje sou li soti Buffalo
pou rive Nouyok an 1825. Vwayaj aktyel la te kbomanse 24 septanm nan Buffalo.
Seneca Chief la te fe 28 are sou Kanal Erie a ak Rivyé Hudson anvan li te fini vwayaj li
nan Waf 26 nan Pak Rivye Hudson lan nan vil Nouyok nan 26 oktob.

Kanal Erie jodi a fé pati sistem Kanal Eta Nouyok la, ki mezire 843 km (524 mil), ke
Otorite Eneji Nouyok (New York Power Authority, NYPA) la ak Sosyete Kanal Eta
Nouyok (New York State Canal Corporation). Pandan Kanal Erie a ap antre nan
twazyém syek operasyon li an, li vin tounen prensipalman yon destinasyon rekreyasyon
ak Kkiltirel, ak yon konsantrasyon sou atizay ak Kkilti, dirabilite, ak aksesibilite, pandan | ap
toujou deplase kago ki two gwo pou [6t mwayen transpo.

"Pandan de syek, Kanal Erie a te yon senbol enjenyozite ak péseverans, li te fasone
peyizaj ekonomik ak sosyal Nouyok ak Etazini", Gouvené Hochul te deklare. "Antanke
natif Buffalo, mwen pase plizyé santén edtan sou kanal yo epi mwen konnen enpak ak
bote yo direkteman. Pandan n ap selebre etap enpotan bisantne sa a, n ap tann
twazyem syek operasyon Kanal la avék enpasyans epi nou angaje nou pou asire yon
sistem Kanal ki solid ak aksesib pou tout Nouyoké yo pandan plizyé syék k ap vini yo."

Yo te prezante Gouvene a nan evenman jodi a pa DeWitt Silber, ki se arye-arye-arye-
arye-arye pitit pitit gason DeWitt Clinton lan ki gen 15 zan.

Kanal Erie a te yon poto mitan nan deviopman Eta Nouyok jan nou konnen | lan, ak
nasyon an. Li te sevi kom yon konekté vital pou komes, li konekte Oseyan Atlantik la ak



Gran Lak yo, epi li fasilite sikilasyon machandiz ak moun. Pandan ane yo, Kanal la te
jwe yon wol enpotan han gwo mouvman istorik, tankou Chemennfe Klandesten an, Dwa
Vot Fanm yo, ekspansyon relijyon yo, ankouraje kominote yo ak estimile pwogré. Atravé
inisyativ More Voices (Plis Vwa) yo a, NYPA ak Sosyete Kanal la ap travay pou pataje
yon naratif ki pi konplé sou istwa Kanal Erie a. Sije yo gen ladan istwa kominote ki pa
byen reprezante yo, tankou istwa Afwo-ameriken yo, fanm yo, imigran yo, ak
Konfederasyon Haudenosaunee (moun nan kay long) a.

Pou rekonét deplasman pép endijen yo pandan konstriksyon Kanal la, yo te plante yon
pye bwa Pen Blan dorijin Les nan chak aré vwayaj aktyel Seneca Chief la a ki
reprezante fos pep Haudenosaunee a, ansanm ak yon pwomes pou yon avni dirab pou
Kanal Erie a. Nan kilti Haudenosaunee a, bwa Pen Blan an gen enpotans tou kom
Pyebwa Lapé.

Premye Mesye ak Ko-Prezidan Komisyon Bisantné Kanal Erie William J. Hochul
Jr., te deklare, "Kanal Erie a te yon liy sovtaj pou kominote yo, li te ankouraje kwasans,
inovasyon ak inite. Jodi a, nou onore richés eritaj li epi nou aksepte responsablite nou
pou nou prezéve ak amelyore kanal vital sa a pou jenerasyon k ap vini yo."

John Koelmel, ki se Prezidan Otorite Enéji Nouyok la, te deklare, "Enfliyans Kanal
Erie a pwolonje odela rivaj li yo. Li te yon katalize pou devlopman ekonomik, echanj
kiltirel ak pwogre sosyal. Nou fyé pou nou sipote evolisyon kontinyel li kom yon
prensipal sant rekreyasyon, pou asire ke li rete yon resous aktif pou tout moun."

Prezidan ak Direkté Egzekitif Jeneral Otorite Enéji Nouyok la, Justin E. Driscoll, te
deklare, "Pandan n ap selebre bisantne Kanal Erie a, hou reyafime angajman nou anve
inovasyon ak dirabilite. Sistem Kanal Eta Nouyok la ap kontinye adapte epi pwospere,
pou | ofri opotinite san parey pou Iwazi ak komeés."

Direkté Sosyete Kanal Eta Nouyok ak Ko-Prezidan Komisyon Bisantne Kanal Erie,
Brian U. Stratton, te deklare, "Kanal Erie a te yon temwayaj sou enjenozite lézom ak
pouvwa konektivite a. Pandan n ap panse pou pi devan, nou angaje nou pou amelyore
akse ak rezistans li, pou asire li rete yon resous vital pou jenerasyon k ap vini yo."

Papa DeWitt Silber, Ken Silber, te deklare, "DeWitt Clinton te yon moun ki te anbisye
yon fason remakab e ki te gen konfyans nan tet li. Mwen pa panse li t ap etone si
lidéchip li sou Kanal Erie a ta resevwa atansyon piblik la de syék apre—li t ap
pwobableman di li pa merite mwens! Epi li ta gen rezon. Men, menm li menm pa t ka
prevwa listwa ak evolisyon pwojé transfomasyon sa a. Fanmi elaji DeWitt Clinton nan te
apresye eritaj li a. Fanmi nou santi nou onore pou nou patisipe nan selebrasyon anivesée
saa."

Depi le li te antre an fonksyon, Gouvene Hochul te mete aksan sou angajman kontinyél
eta a anve vyabilite alontem sistém kanal la, li te deziyen 50 milyon dola nan chak nan
de denye bidje eta yo pou reyabilite baraj rezevwa yo, amelyore baraj ranblé an te, epi
repare estrikti kontwol dlo ki aje yo, anpil ladan yo te fet anvan premye vwayaj Clinton



lan nan Kanal Erie a. Lajan yo ogmante sou envestisman anyel NYPA a pou antretyen
ak operasyon sistem kanal la.

Pandan twazyem syek operasyon Kanal Erie a ap komanse, Sosyete Kanal Eta Nouyok
la ap prepare pou egzekite Plan Anmenaj 2050 pou Kanal la ki te pibliye denyeman an.
Kreye avék kontribisyon plizye santen moun ki gen enteré nan tout korido kanal la, li
estriktire otou set prensip gid ki ansanm fome yon vizyon konple pou sistem Kanal 843
km (524 mil) la ki gen ladan | vwa navigab, santye ak pak. Prensip gid yo enkli eritaj
kiltirel, aksé, enpak ekonomik, benefis ekolojik, ak rezistans anviwonmantal.

Tou dényeman, Sosyete Kanal la te komanse idantifye pwopriyete sou Kanal Erie a
kote yo ka kreye preri polinizate. Efo sa a pa sélman gen pou objaktif pou diminye
bezwen antretyen, men tou pou amelyore divésite byolojik, sipote ekosistém vital yo, epi
asire sante ekolojik Kanal la pou syek k ap vini an. Apwoch dirab sa a onore rich istwa
sistem Kanal la tout pandan | ap ankouraje jesyon anviwonmantal ak rezistans, pou
kontribye nan yon avni ki pi vet ak pi vibran pou jenerasyon k ap vini yo. Yo idantifye 6
ekta te jiska prezan, epi gen plizyé santen Iot ki pral vini.

Sistem Kanal Eta Nouyok la ap fé efo pou | vin yon destinasyon mondyal pou aktivite
Iwazi aksesib atrave pwogram On the Canals la, ansanm ak Pwogram Edikasyon Aksée
On the Canals NYPA ak Sosyete Kanal la. Kounye a nan sizyém ane li, On the Canals
bay pwogramasyon gratis atrave sistem Kanal la atrave founisé lokal yo pou fé moun
rekreye nan dlo a ak sou Santye Kanal yo. Avek dlo relativman kalm li yo ak sifas
santye plat, i se yon kote ideyal pou moun tout kapasite vin rekreye. Pwogram
Edikasyon Aksé Sou Kanal (On the Canals Accessibility Education Program) la, kounye
a nan dezyem ane li, ap travay avek biznis k ap patisipe yo pou asire yo resevwa zouti
ak konesans ki korék yo bezwen pou garanti ke enstalasyon ak pwogram yo totalman
aksesib pou tout moun k ap chéche jwi aktivite lwazi sou sistém Kanal la.

Konsidere kom yon meveéy enjenyeri lé yo te bati | 200 ane de sa epi sant inovasyon
teknolojik, Kanal Erie a jodi a toujou itilize teknoloji dénye kri pou ede kenbe ak repare
enfrastrikti li ki gen plizye syek la, tankou wobo, dwon ak kab enfrawouj. Zouti sa yo ede
ak enspeksyon ak siveyans zon ki difisil pou atenn. Dényéman, otorite yo te adrese
pwoblém enfiltrasyon dlo sou yon ranblé té ki gen 200 zan nan Royalton, nan konte
Niagara, Ié yo te enstale yon miray sispansyon an té bentonit avek teknoloji Tranchaj ak
yon Sel Pasaj.

Sa te yon ane bisantne ki te chaje pou Kanal Erie a, ak pwogramasyon ki deja reflete
objektif ki te etabli pou twazyém syek operasyon li a atraveé:

« Konferans Mondyal sou Kanal yo nan mwa septanm nan Buffalo, ki te akeyi
préske 500 patisipan enténasyonal ki te echanje lide ak pi bon pratik pou pran
swen vwa navigab enteryé nan mond lan;

e Vvwayaj Seneca Chief Sant Maritim Buffalo a, ki te gen ladan | 28 aré ant Buffalo
ak Po Nouyok, ansanm ak plante 28 pye bwa pen blan pou reprezante rezistans
Haudenosaunee a ak yon Kanal Erie ki dirab sou plan anviwonmantal;

e Dokimante WMHT a, Refleksyon sou Kanal Erie a;

« twazyém ane pwogram Atis an Rezidans Sosyete Kanal la, ak yon atansyon
espesyal sou 200e anivese Kanal Erie a;

o Seri konsé Albany Symphony a, Water Music: More Voices, ki te konsantre sou
istwa ki pa byen reprezante sou moun ki fome fabrik Kanal Erie a nan senk kote
ki sou Kanal yo;

« distribisyon plizye santén milye kopi yon afich komemoratif Bisantené Kanal Erie
a, ki disponib pou telechaje isit la;

« yon plak imatrikilasyon DMV ki gen tém Kanal Erie a;

e yon tiraj 0so0 lotri Eta Nouyok ki vo yon milyon dola; epi

e plizye santen evéenman oganize pa kominote a atrave Eta Nouyok.

Sekrete Eta Nouyok, Walter T. Mosley, te deklare, "Kanal Erie a enpotan e enpotan
pou kominote Nouyok yo jodi a menm jan li te ye 200 ane de sa. Atravé pwogram
transfomasyon tankou Inisyativ Revitalizasyon Sant Vil la ak NY Forward, Depatman
Deta a ap ede kominote yo adopte eritaj Kanal yo kom yon katalizé pou kwasans ak
pwosperite alavni, tout pandan y ap rekonekte yo ak bodmeé istorik yo. Bon anivese,
Kanal Erie!"

Direkte Egzekitif Jeneral ak Komise Empire State Development lan, Hope Knight,
te deklare, "Vwayaj Seneca Chief la atravé eta a te montre byen kle, 200 ane apre
ouveéti li, Kanal Erie a toujou yon moté touris ak aktivite ekonomik. Komemorasyon
bisantne a nan chak kominote ki baze sou kanal la ban nou yon nouvo apresyasyon
pou pwojé travay piblik istorik la ki te konsolide dominasyon ekonomik Nouyok la. Nou
akeyi Seneca Chief nan Vil Nouyok epi nou remesye Gouvene a pou envestisman li nan
Kanal Erie a, pou asire ke | ap kontinye fé listwa pou jenerasyon k ap vini yo."

Komisé pa entérim Biwo Pak, Lwazi ak Prezévasyon Istorik Eta Nouyok la, Kathy
Moser, te deklare, "Nou fye de patenarya kontinyél nou an ak Otorite Eneji Nouyok la
ak Sosyete Kanal la pou selebre rich eritaj Eta Nouyok la. Pandan ane bisantné Kanal
Erie a, li patikilyeman apwopriye pou akeyi istorik Seneca Chief la k ap fini vwayaj yon
mwa li soti Buffalo pou rive nan vil Nouyok. Nan chak aré sou kanal la, kominote yo te
aprann sou pwosesis konstriksyon bato ak yon istwa pi konplé sou vwa navigab
anblematik sa a. Felisitasyon pou Seneca Chief epi n ap kontinye ak tout vites nou."

Komisé Kanal Rekreyasyon Kal Wysokowski, te deklare, "Avék plis pase 400
evenman, yon konferans enténasyonal sou kanal yo, dokimante, ekspozisyon, penti, e
wi, menm devwale yon nouvo chante Kanal Erie, 'Two Hundred Years' (De San Zan),
sa te vreman yon 12 mwa memorab. Men, sa ki pi bon an gen pou vini —Plan 2050
Kanal Koporasyon an ap pouse nou pi devan avék yon vizyon fonse ak yon seri prensip
ak estrateji ki pral asire moniman nasyonal sa a ap pwospere pou pwochen jenerasyon
an."

Istoryen Eta Nouyok, Devin Lander, te deklare, "200é anivése ouveti Kanal Erie a se
yon moman pou reflechi sou yon reyalizasyon san presedan nan listwa nasyon nou an
jiska le sa a. Eritaj la konpleks, paske yon gwo pati nan té kote yo te bati Kanal la te pou

pép endijen ki te deplase yo, men Kanal la, nan plizye fason, te etabli Nouyok kom
Empire State le li te ouvri mache ki pa t egziste anvan epi li te pouse vag imigrasyon
nan tout sant ak lwes Eta Nouyok la. Epi Kanal Erie a rete yon korido transpo ak lwazi
vital de syek apre.”

Direkté Egzekitif Korido Eritaj Nasyonal Vwa Kanal Erie a, Bob Radliff, te deklare,
"Soti nan no eta Nouyok rive nan po Nouyok la, replik vwayaj Seneca Chief la pandan
ane Bisantené sa a ap fé nou tout sonje eritaj ekstrawodine nou yo nan domen vwa
navigab yo. Korido Eritaj Nasyonal Kanal Erie a fye pou | asosye avék Sant Maritim
Buffalo a pandan bato a ap montre avek elegans enpotans ak petinans Sistem Kanal
NYS nou an ki toujou ap fonksyone a."

Manm Asanble Deborah J. Glick te deklare, "Istwa ak enpotans ekonomik Nouyok lye
net ale ak Kanal Erie a. Vizyon Gouvené DeWitt Clinton ak angajman li anve pwojé
ekstrawodine sa a demontre enpotans aksyon kourajye nan men chef egzekitif yon eta.
Mwen fye deske nou gen yon Gouveneé aktyel ki rekonét enpak alontem aksyon sa yo
epi mwen rekonesan pou m viv nan yon eta ki kontinye dirije nasyon an ak solisyon
inovan pou defi ki pi ijan peyi nou an.”

Prezidan Rejyonal M&T Bank Tarrytown, Tyré Robinson, te deklare, "M&T Bank te
grandi grasa lespri inovasyon ak koneksyon Kanal Erie a pou satisfé bezwen biznis k ap
agrandi rapidman nan tout Eta Nouyok. Nou rekonesan déske nou te jwe yon wol nan
pote eksperyans moniman Vwayaj Bisantené sa a bay kominote atrave eta a, mete téet
ansanm ak patné ki gen menm lide aveék nou epi ki angaje nan jesyon responsab kanal
istorik sa a."

Fondaté Sant Maritim Buffalo a, John Montague te deklare, "Depi nan komansman
pwoje sa a, objektif nou sete pou komemore Kanal Erie a epi pou sansibilize moun sou
gwo enpak li te genyen sou listwa Ameriken an. Le nou konstwi epi vwayaje atrave Eta
Nouyok la avék replik bato kanal otantik nou an, nou reyisi pi lwen pase sa nou te reve.
An menm tan, nou reyisi rekonekte kominote yo ak moun yo otou istwa ak eritaj kanal
nou pataje a. Nou te sezi dekouvri pandan vwayaj nhou an enteré ak angajman piblik la
nan fasone avni kanal la."

Melissa Parker Leonard, nan 7th Gen Cultural Resources, te deklare, "Istwa Kanal
Erie a se yon istwa ekstrawodiné e konpléks alafwa: Yon triyonf inovasyon ki te vini tou
ak yon pri pou te a, dlo yo, ak pep Endijén yo ki te deplase nan ane apre ouveti li a.
Vwayaj bisantné sa a nan Bato Kanal Erie a, Seneca Chief, te konsantre sou gerizon ak
restorasyon, pandan kominote yo te rasanble dlo atrave Eta Nouyok pou nouri pye bwa
pen blan yo te plante sou chemen li. Antanke desandan setyem jenerasyon Ely S.
Parker, mwen pwofondman rekonesan pou wé vwa endijen yo enkli nan komemorasyon
sa a, yon rapel sou ki kantite wout nou te deja pase e kantite wout nou toujou rete pou
nou pase."



Eta Nouyok la rete féem nan angajman li pou | mentni epi amelyore sistém Kanal la, pou
asire li rete ouve pou navigasyon, epi pou | sevi kom yon pati vital ak vibran nan eritaj
ak avni Nouyok la.

